
Metadata Referenciale né format Euro SDMX Metadata Structure
(ESMS)

1. Kontakt

1.1. Institucioni i
kontaktit

Instituti i Statistikave, INSTAT

1.2. Njésia e kontaktit

Sektori i Statistikave Afatshkurtra dhe Turizmit prané Ndérmarrjeve, Drejtoria e
Statistikave Ekonomike

1.3. Personi i kontaktit

Klea Allushi

1.4. Funksioni i
personit té kontaktit

Specialist, Sektori i Statistikave Afatshkurtra dhe Turizmit prané Ndérmarrjeve

1.5. Adresa postare

Rruga Vllazén Huta, Ndértesa 35, Hyrja 1, Njésia Administrative Nr.2,
1017, Tirané

1.6. Adresa elektronike
(e-mail)

kallushi@instat.qov.al

1.7. Numri i telefonit

+(355) 4 233356 / 233/ 240

1.8. Numri i faksit

+(355) 4 228300

2. Pérditésimi i metadatave

2.1. Certifikimi i

fundit i metadatés 19.03.2026
_2.2. Pub|luklml i fundit 19.03.2026
i metadatés

2.3. Pérditésimi i 19.03.2026

fundit i metadatés

3. Paragitja statistikore

3.1. Pérshkrimi i té
dhénave

Indeksi i Vlerés sé Shitjeve Neto né Industri éshté njé tregues tremujor
afatshkurtér i pérdorur pér analizén e ciklit té biznesit. Burimi kryesor pér
Indeksin e Vlerés sé Shitjeve Neto né Industri éshté Vrojtimi Tremujor i
Statistikave Afatshkurtra (Moduli 121) kombinuar me té dhéna administrative.

3.2. Sistemi i
klasifikimit

Klasifikimi statistikor i aktiviteteve ekonomike bazohet né Nomenklaturén e
Veprimtarive Ekonomike NVE Rev.2.

3.3. Mbulimi i sektorit

Vrojtimi pér kété indikator pérfshin ndérmarrjet e klasifikuara né Seksionet B,



mailto:kallushi@instat.gov.al
http://www.instat.gov.al/media/1838/nve.pdf

C, D dhe E té NVE Rev. 2. Vrojtimi pérfshin té gjitha ndérmarrjet e médha dhe
té mesme, si dhe njé numér pérfagésues té ndérmarrjeve té vogla. Shtresat
pércaktohen sipas klasave té aktivitetit dhe bazohet né numrin e té punésuarve.

3.4. Konceptet
statistikore dhe
pérkufizimet

Objektivi i Indeksit té Vlerés sé Shitjeve Neto né Industri éshté té tregojé
zhvillimin e tregut té mallrave dhe té shérbimeve. Shitjet neto pérfshijné shumat
e faturuara pér té gjithé aktivitetin e kryer nga njésia gé vrojtohet pér periudhén
referuese dhe kjo korespondon me tregun e shitjes sé mallrave dhe shérbimeve
ndaj paléve té treta. Gjithashtu pérfshin té gjitha tarifat e tjera (transporti,
paketimi, etj.) té kaluara tek klienti, edhe nése kéto tarifa jané renditur vegcmas
né faturé. Shitjet neto pérjashtojné taksén mbi vlerén e shtuar (TVSH) dhe taksat
e tjera té ngjashme té zbritshme té lidhura drejtpérdrejt me shitjet neto si dhe té
gjitha detyrimet dhe taksat pér mallrat ose shérbimet e faturuara nga njésia.
Indekset e Vlerés sé Shitjeve Neto té Brendshém dhe té Eksportit kérkojné gé
shitjet té ndahen sipas destinacionit té paré té produktit bazuar né ndryshimin e
pronésisé. Destinacioni pércaktohet nga vendi rezident i palés sé treté qé ka
bleré mallrat dhe shérbimet. Té dhénat né lidhje me Indeksin e Vlerés sé
Shitjeve Neto té Brendshém dhe até té Eksportit jané mbledhur, por nuk
publikohen.

3.5. Njésia statistikore

Njésia e vrojtuar éshté ndérmarrja.

3.6. Popullata
statistikore

Popullata statistikore pérfshin njésité statistikore, ndérmarrje, té cilat operojné
né aktivitete ekonomike sipas NVE Rev. 2, Industri (seksionet B, C, D dhe E,
pérkatésisht ndarjet 05-39). Ndérmarrjet me 1-9 té punésuar jané vrojtuar me
kampion, ndérsa ndérmarrjet me 10 e mé shumé té punésuar jané vrojtuar
térésisht.

3.7. Zona e referencés

Indeksi i Vlerés sé Shitjeve Neto né Industri mbulon gjithé territorin e
Shqipérisé né nivel kombétar.

3.8. Mbulimi né kohé

Vrojtimi tremujor i Statistikave Afatshkurtra referuar Indeksit t& Shitjeve
Neto né Industri, datojné prej vitit 2005 e né vazhdim.

3.9. Periudha bazé

Duke filluar nga tremujori i paré 2024, aplikohet viti bazé 2021 (2021 = 100).

4. Njésia matése

4.1 Njésia matése

Njésité matése jané indekset dhe ndryshimet né pérgindje (%).

5. Periudha e referencés




5.1 Periudha e
referencés

Informacioni i grumbulluar dhe pérpunuar i referohet periudhave tremujore. Ky
raport i pérket vitit referencé 2025.

6. Mandati institucional

6.1. Akte ligjore dhe
marréveshje té tjera

Baza ligjore ku mbéshteten indikatorét e Statistikave Afatshkurtra konsiston né:

e Ligji Nr.17/2018 “Pér Statistikat Zyrtare”;
e Programi Kombétar i Statistikave Zyrtare 2022-2026.

Klasifikimet dhe pérkufizimet sipas rregulloreve pérkatése té BE:

e Rrequllorja (BE) 2019/2152 pér Statistikat Evropiane té Biznesit;

e Rregullorja Zbatuese e Komisionit (BE) 2020/1197 e cila pércakton
variablat dhe shpeshtésiné e pérpilimit té té dhénave, shfugizimi i porosive
té reja té marra pér ndértimin e ndértesave dhe porosité e reja té marra pér
inxhinieriné civile.

6.2. Shkémbimi i té
dhénave

Nga tremujori i paré i vitit 2018, té dhénat pér treguesit kryesoré transmetohen
rregullisht né Eurostat. Transmetimi i té dhénave mujore pér Indeksin e Vlerés
sé Shitjeve Neto né Industri filloi gé nga viti 2023, duke pérfshiré seri kohore gé
nga Janari 2011.

7. Konfidencialiteti

7.1. Konfidencialiteti -
politika

Té dhénat e mbledhura konsiderohen rreptésisht konfidenciale dhe pérdoren
vetém pér géllime statistikore e kérkime shkencore né pérputhje me Ligj Nr.
17/2018 pér Statistikat Zyrtare, si dhe Ligj Nr. 124/2024 pér mbrojtjen e té
Dhénave Personale. Neni 31 i ligjit pér statistikat zyrtare pércakton garté gé i
gjithé informacioni statistikor i mbledhur nga INSTAT éshté konfidencial dhe
mund té pérdoret ose botohet vetém né tabela pérmbledhése té tilla gé nuk
identifikojné njésiné burim té informacionit. Identifikim i drejtpérdrejté quhet
kur njé njési statistikore identifikohet drejtpérdrejt nga emri, adresa ose ndonjé
numér identifikimi i njohur zyrtarisht. Kur pérpunimi i t€ dhénave kryhet né
ményré té tillé gé mundéson identifikimin e subjektit té t€ dhénave, té dhénat
duhet té kodohen menjéheré, né ményré qé subjektet t& mos jené mé té
identifikueshém.

7.2. Konfidencialiteti -
trajtimi i té dhénave

INSTAT mbron dhe nuk shpérndan té dhénat gé ka mbledhur ose gé ka akses, té
cilat mundésojné identifikimin e drejtpérdrejté ose té térthorté té njésive
statistikore. INSTAT ndérmerr té gjitha masat e duhura pér té parandaluar dhe
béré té pamundur identifikimin e njésive statistikore pérmes mjeteve teknike té
tjera gé mund té pérdoren nga palét e treta. Té dhénat statistikore gé mund té
béjné t& mundur identifikimin e njésisé statistikore, shpérndahen nga INSTAT
vetém neé rast se:

a) Kéto té dhéna jané trajtuar, si¢ éshté pércaktuar né ményré té vecanté né
Rregullore, kéto té dhéna jané trajtuar né ményré té atillé, sa nuk krijon
paragjykim né lidhje me konfidencialitetin statistikor; ose

b) Njésia statistikore ka dhéné miratimin pérkatés pér bérjen publike té té
dhénave.

Té dhénat konfidenciale i pércillen INSTAT-it vetém pér géllime statistikore
dhe vetém personat gé kané té drejté aksesi tek to, mund té punojné me to.
Céshtjet dhe problemet né lidhje me ruajtjen e konfidencialitetit statistikor
verifikohen dhe trajtohen nga stafi i INSTAT. Pérgjegjésité e kétij stafi, jané té
pércaktojé shkallén e detajeve gé mund té shpérndahet dhe té béhet publike nga
INSTAT. Pérgjegjésité e kétij stafi jané té rekomandojé se: né cilin nivel
detajimi mund té shpérndahen té dhénat statistikore, né ményré qé identifikimi i
drejtpérdrejté ose indirekt, i njésisé statistikore té vrojtuar t€ mos jeté i mundur;
kriteret e anonimizimit pér mikrodatat gé u jané dhéné pérdoruesve; dhénia e
hyrjes pér hulumtuesit né té dhéna konfidenciale pér géllime shkencore.

8. Politika e botimit

Njoftimet né lidhje me shpérndarjen e statistikave jané botuar né kalendarin e

8.1. Kalendari i publikimit, i cili &shté né dispozicion né fagen e internetit. Njoftime dhe vonesat

publikimeve njoftohen paraprakisht né kété kalendar. Né rastin e vonesave specifikohet data
e publikimit té ardhshém si dhe shpjegimi lidhur me arsyet e vonesave.

8.2. Aksesi né

kalendarin e Kalendari i publikimeve éshté i aksesueshém né fagen e internetit té INSTAT.

publikimeve
Né pérputhje me nenin 34 té Ligji Nr. 17/2018 “Pér Statistikat Zyrtare”,
statistikat zyrtare shpérndahen né ményré qé té gjithé pérdoruesit té kené té
drejté té menjéhershém dhe té barabarté. Pérdoren té gjitha format e
mundshme té medias. INSTAT-i dhe agjencité statistikore, né pérputhje me
pérgjegjésité e tyre pér shpérndarjen, kérkojné té pérmbushin ¢do kérkesé té

8.3. AKsesi i cdo organizate ose individi, pér té dhéna té pabotuara ose analiza té vecanta.

pérdoruesve Kanalet pérmes té cilave pérdoruesit mund té marrin rezultatet e publikimit

jané si mé poshté:

1. Website — online release;

2. Kérkesat e shkruara;

3. Publikimi;

4. Seksioni Kérkesa pér té dhéna, pér pérdoruesit e jashtém.

9. Shpeshtésia e shpérndarjes

9.1 Shpeshtésia e
shpérndarjes

Indeksi i Vlerés sé Shitjeve Neto né Industri shpérndahet me bazé tremujore.

10. Aksesi né té dhéna dhe gartésia

10.1. Njoftim pér
media

Sipas kalendarit té publikimeve, ¢do tremujor publikohet njoftim pér media
mbi Statistikat Afatshkurtra. Formati i njoftimit pér shtyp pércaktohet nga
sektori i publikimit, i cili vendos edhe datén e publikimit. Njoftimi pér shtyp i
Statistikave Afatshkurtra publikohet online né fagen e internetit t&é INSTAT.

10.2. Publikime

Pérdoruesit mund t’i gjejné rezultatet né fagen e internetit t&¢ INSTAT nén
néntemén: Statistikat Afatshkurtra.

10.3. Baza e té
dhénave on-line

Té gjitha informacionet vihen né dispozicion né dy gjuhé Shqip dhe Anglisht.
Qé nga viti 2011, pérmes sistemit Pc-Axis, pér pérdoruesit e jashtém né fagen e
internetit ofrohet seria kohore e Statistikave Afatshkurtra. Gjithashtu né kété
fage interneti ka njé shpjegim té thjeshté metodologjik. Bazén e té dhénave e
aksesoni né linkun mé poshté: Databaza Statistikore.

10.4. Aksesi né té
dhénat mikro

Té dhénat né nivel mikro nuk béhen té disponueshme, si pasojé e ruajtjes sé
konfidencialitetit. Té dhénat e agreguara, jané lloji i vetém i té dhénave gé
ofrohet pér pérdoruesit e jashtém. Edhe pse té dhénat mikro nuk publikohen, ato
mund té aksesohen né bazé té nenit 31, pika 7 ligji nr. 17/2018, daté 17.04.2018
"Pér Statistikat Zyrtare".

10.5. Té tjera

Pérdoruesit mund té dérgojné kérkesa té tjera specifike népérmjet njé seksioni té
dedikuar pér Kontakt.

10.6. Dokumentimi i
metodologjisé

Njé shpjegim i shkurtér lidhur me pérkufizimet, konceptet kryesore dhe
shpjegimet metodologjike pér pérdoruesit publikohet né njoftimin pér shtyp dhe
publikimet. Informacione shtesé u jepen pérdoruesve té brendshém kur éshté e
nevojshme. Né fagen e INSTAT ka njé seksion lidhur me Metodologjiné mbi
vrojtimin.

10.7. Dokumentimi i
cilésisé

Sektori i Statistikave Afatshkurtra dhe Turizmit prané Ndérmarrjeve
dokumenton té gjithé procesin e punés dhe procedurat e ATN pér géllime té
brendshme.

11. Menaxhimi i cilésisé

11.1. Sigurimi i
cilésisé

INSTAT éshté i angazhuar pér sigurimin e cilésisé né prodhimin e statistikave
zyrtare. Duke u bazuar né ligjin “Pér Statistikat Zyrtare”, Nr.17/2018, daté
17.04.2018”, INSTAT pérdor metoda dhe procese statistikore né pérputhje me

parimet dhe standardet shkencore té pranuara ndérkombétarisht, si dhe kryen
analiza té vazhdueshme, me qéllim pérmirésimin e cilésisé dhe ofrimin e
statistikave té pérditésuara. Né kryerjen e detyrave té tij, INSTAT ndjek parimet
e pérgjithshme té menaxhimit té cilésisé, né pérputhje me Kodin e Praktikés sé
Statistikave Evropiane. INSTAT pér sigurimin e cilésisé udhéhiget nga parimet
e méposhtme: paanshmeéria, cilésia e proceseve dhe produkteve statistikore,
orientimi pér pérdoruesit, orientimi pér punonjésit, efektiviteti i proceseve
statistikore dhe reduktimi i ngarkesés sé té intervistuarve.

Kontrollet e cilésisé dhe vlerésimi i té dhénave jané veprime gé kryhen
pérgjaté téré procesit dhe mé pas analizohen nga stafi me géllim pérmirésimin
e cilésisé sé statistikave. Stafi ka pérvojén e duhur pér pérllogaritjen e indeksit

::illéi.is\élere3|m| I dhe é&shté i pérfshiré né faza té ndryshme té pérpilimit t& tij.
Rregullisht kryhet njé krahasim me té dhénat e vitit té kaluar pér té paré nése ka
ndonjé koherencé té té dhénave apo nése ka pasur ndryshime té médha.

12. Réndésia

12.1. Nevojat e
pérdoruesit

Pérdoruesit jané klasifikuar né té jashtém dhe té brendshém.
Pérdoruesit e jashtém jané:

e Ministrité dhe administrata publike, gé pérdorin té dhénat pér planifikimin
e politikave ekonomike dhe sociale;

e Universitetet (profesoré, studenté té diplomuar dhe pasuniversitaré)
dhe organizatat kérkimore;

e Organizatat jofitimprurése kombétare dhe ndérkombétare;

e Ndérmarrjet;

e Publiku i gjeré, gé merr informacionin pérmes publikimeve dhe mediave
masive nga Zyra e Statistikave.

Me pérdorues té brendshém nénkuptohen sektoré té tjeré brenda INSTAT:

e Drejtoria e Llogarive Kombétare;
e Sektori i Regjistrit Statistikor t¢ Ndérmarrjeve;
e Sektori i Statistikave té& Tregut té Punés dhe Pagave.

12.2. Kénageésia e
pérdoruesit

INSTAT kryen ¢do vit vrojtimin pér Matjen e Kénagésisé sé Pérdoruesve,
rezultatet e té cilit do té publikohen né web-in e INSTAT né linkun Anketa mbi
Kénagésiné e Pérdoruesve.

12.3. Plotshméria

Plotshméria e té dhénave té Statistikave Afatshkurtra vlerésohet né pérputhje me
kérkesat e rregulloreve e Eurostat. Shkalla e plotshmérisé sé té dhénave té
vrojtimit té Statistikave Afatshkurtra pér vitin 2025 éshté 62,0 %. Kjo llogaritje
bazohet né rregulloret evropiane. Si rezultat, llogaritja e Indeksit té Vlerés té
Shitjeve Neto né Industri dhe té dhénat e siguruara jané né pérputhje me

Rregulloret pérkatése té BE-sé.

13. Saktésia dhe besueshméria

13.1. Saktésia e
pérgjithshme

Né pérgjithési, té dhénat jané kontrolluar me vitet e méparshme pér té
identifikuar ndonjé ndryshim té réndésishém né ecuriné e té dhénave.

Popullata e vézhguar e Statistikave Afatshkurtra pér vitin 2025 pérfshin rreth
11,462 ndérmarrje pér cdo tremujor, nga té cilat aférsisht 2,500 jané té
klasifikuara né seksionin e Industrisé. Dizajni i kampionimit éshté kampionim
i thjeshté i rastésishém, i shtresézuar. Kriteri i pérdorur pér shtresézim éshté
numri i punonjésve sipas NVE Rev.2 né nivel 3 shifror.

Llogaritja e vlerésimeve té té dhénave statistikore dhe analiza e njesive outlier
kryhet rregullisht. Shkalla e saktésisé sé pérgjithshme éshté e larté, duke marré
parasysh shkallén e larté té pérgjigjes. Pér té llogaritur vlerésimet, pérdoret
vlerésuesi Horvitz-Thompson, gé éshté i paanshém. Saktésia e vlerésimeve
arrihet duke eleminuar gabimet e kampionimit dhe té jo kampionimit, té tilla
si mbulimi, pa pérgjigje, gabimet e pérgjigjes dhe gabimet e pérpunimit.

Arsyet e shfages sé gabimeve né mbulim jané keq klasifikimi i njésive dhe
ndryshimet né statusin e njésive raportuese. Eshté e detyrueshme t’i pérgjigjesh
vrojtimit. Né rast mos-pérgjigje, njésité kontaktohen pérmes telefonit dhe postés
elektronike. Gabimi né kampionim né pérgindje (CV) llogaritet pér treguesit
kryesoré té vrojtimit gé publikohen ¢do tremujor.

Gabimet e kampionimit trajtohen né raportet e brendshme teknike, ku pér ¢do
indikator né vrojtim llogaritet varianca e totalit dhe gabimi standard relativ,

13.2. Gabim i } o : A e L .
kampionimit pér eleminimin e efektit negativ gé jep lévizja e aktivitetit ekonomik
P té ndérrmarrjes né seriné kohore té vlerave. Té gjitha vlerat e

treguesve pérgjithésohen pér té pérfagésuar gjithé popullatén né studim.
Mos-pérgjigja né nivel rekordi merr né konsideraté ndérmarrjet gé nuk jané
né gjendje apo té gatshme pér té dhéné pérgjigje, ose kur intervistuesit nuk jané

13.3. Gabim jo i né gjendje pér té gjetur ndérmarrjet, ose kur ekzistojné pengesa té tjera pér té

R pérfunduar intervistén.
kampionimit

Shkalla e mos-pérgjigjes né nivel rekordi mesatarisht pér ATN 2025 éshté
2,44%.

14. Afatet kohore dhe pérpikméria

14.1. Afatet kohore

Rezultatet e Indeksit té Vlerés sé Shitjeve Neto né Industri jané publikuar né
fagen e internetit t& INSTAT 78 dité pas pérfundimit té periudhés referues (T
+ 78 dité). Periudha referuese e rezultateve té& Indeksit té Vlerés sé Shitjeve
Neto né Industri &shté 31 Dhjetor 2025.

| Periudha referuese | 12/31/2025 |




Data e publikimit | 03/19/2026
Afatet kohore 78

14.2. Pérpikméria

Té dhénat e Indeksit té Vlerés sé Shitjeve Neto né Industri, publikohen bazuar
né kalendarin e publikimeve. Publikimi i “Statistikave Afatshkurtra —
Prodhuesit e t& mirave” ka gené i pérpikté né kohé né 100 % té publikimeve té
kryera gjaté viteve.

Periudha referuese | 12/31/2025
Data e shpallur 03/19/2026
Data e publikimit 03/19/2026
Vonesa né kohé 0

15. Koherenca dhe Krahasueshméria

15.1. Krahasueshméria
gjeografike

Té dhénat pér Indeksin e Vlerés sé Shitjeve Neto né Industri jané hartuar né
pérshtatje me metodologjiné e Eurostat dhe si té tilla jané té krahasueshme né
nivel ndérkombétar. Té dhénat jané gjithépérfshirése dhe prodhohen né nivel
vendi.

15.2. Krahasueshméria
kohore

Ndér vite Indeksi i Vlerés sé Shitjeve Neto né Industri ka pésuar ndryshime
né fushén e mbulimit dhe né metodén e zgjedhjes. Anketa Tremujore prané
Ndérmarrjeve ka filluar pér heré té paré né vitin 2005. Ndérmarrjet mé 1-9 té
punésuar jané me kampionim, ndérsa ndérmarrjet me mbi 10 té punésuar jané
marré me listim (né ményré té ploté) pa ndryshuar fushén e mbulimit. Né vitin
2012 ndryshon popullata rezultat i pérditésimit té Regjistrit Statistikor té
Ndérmarrjeve me rezultatet e Regjistrimit t& Ndérmarrjeve Ekonomike, 2010.
Té gjitha ndryshimet jané raportuar né shpjegimet metodologjike qé
shogérojné publikimet pérkatése. Né vitin 2014 né Indeksin e Vlerés sé
Shitjeve Neto né Industri u implementua nomenklatura e aktiviteteve
ekonomike, NVE Rev. 2, struktura e azhornuar e peshave dhe ndryshimi i
periudhés bazé té indekseve nga 2005 né 2010. Né vitin 2019 periudha bazé
e indekseve ndryshoi nga 2010 né 2015. N& vitin 2024 né SASH pérditésohet
struktura e peshave dhe ndryshon periudha bazé e indekseve nga 2015 né
2021. Té gjitha kéto ndryshime né seriné e indekseve nuk jané shképutur, por
indekset jané kthyer mbrapa né kohé. Kéto ndryshime raportohen né
shpjegimet metodologjike gé bashkohen me botimet pérkatése.

Té dhénat e Statistikave Afatshkurtra sipas tremujoréve, bazuar né
Klasifikimin e Aktiviteteve Ekonomike NVE Rev 2, datojné gé nga viti 2006
referuar databazés statistikore, duke siguruar njé krahasueshméri kohore prej
20 vitesh (CC2=Jlast-Jfirst+1=20). Té dhénave u béhen kontrolle té
vazhdueshme pér té garantuar krahasueshmériné e tyre né seri kohore.

15.3. Koherenca e
ndérthurjes sé fushave

Indeksi i Vlerés sé Shitjeve Neto né Industri éshté vlerésuar duke pérdorur té
dhénat e TVSH. Pér ndérmarrjet gé té dhénat e TVSH nuk jané té disponueshme
éshté pérdorur vrojtim me zgjedhje. Nuk ekziston burim tjetér statistikor qé




mund té perdoret pér kontrollin e koherencés.

15.4. Koherenca e
brendshme

Koherenca e brendshme e té dhénave éshté kontrolluar pérpara se ato té
finalizohen. Lidhja midis variablave éshté kontrolluar dhe koherenca midis
serive té ndryshme té té dhénave éshté konfirmuar. Specialistét e Statistikave
Afatshkurtra punojné sé bashku me specialisté té drejtorive pérkatése pér té
siguruar géndrueshmériné dhe koherencé té treguesve statistikor.

16. Kostoja dhe ngarkesa

16.1 Kostoja dhe
ngarkesa

Kostoja e Statistikave Afatshkurtra pérfshin informacion mbi numrin e stafit
té pérhershém dhe té pérkohshém. Numri i stafit t¢ ATN éshté:

e Totali i stafit né Zyrén Qendrore: 1 punonjés;

e Specialistét e logjistikés 1 punonjés;

e Anketues 124 té punésuar;

e Kontrolloré 2 té punésuar.

Transmetimi i té dhénave administrative mundésohet pa kosto pérmes
marréveshjeve té bashképunimit t€ nénshkruara midis INSTAT dhe Drejtorisé
sé Pérgjithshme té Tatimeve (DPT). Burimet Statistikore (Regjistri Statistikor i
Ndérmarrjeve, ATN e méparshme) jané gjithashtu pa kosto, pasi jané
konsideruar si pérdorues té brendshém. Stafi i ATN menaxhon kontrollin dhe
analizén e té dhénave, késhtu qé edhe kéto dy procese nuk kané kosto té tjera
shtese.

17. Rishikimi i té dhénave

17.1. Politika e
rishikimit

Politikat e rishikimit béhen né pérputhje me politikén e pérgjithshme té
rishikimit si dhe politikén e trajtimit té gabimeve té prezantuara nga INSTAT
Ssi mé poshté:

e Politika e revizionimit;
e Politika e trajtimit té gabimeve.

E njéjta politiké revizionimi aplikohet ndaj publikimeve dhe transmetimeve
kombétare né Eurostat.

17.2. Praktika e
rishikimit

Té dhénat e publikuara nuk konsiderohen pérfundimtare ato mund té
rishikohen. Té dhénat mund té rishikohen pér njé séré arsyesh si:
implementimi i Klasifikimit t€ ri NVE, ndryshime metodologjike, burime té
reja informacioni ose té pérmirésimeve té té dhénave dhe korrigjime té
gabimeve. Rishikimi i tremujorit paraardhés éshté i mundur té kryhet gjaté
¢do tremujori dhe né fund té ¢do viti mund té kryhen korrigjime pér té katért
tremujorét.

Nuk jané kryer rishikime t€ t€ dhénave mbi “Indeksin e Vlerés sé Shitjeve Neto
né Industri” pér vitin 2025. Nuk ka vlerésime numerike té indikatoréve MR dhe

http://instat.gov.al/al/dokumentimi/cil%C3%ABsia-statistikore/
http://www.instat.gov.al/media/9577/politika-e-trajtimit-te-gabimeve.pdf

MAR.

18. Pérpunimi statistikor

18.1. Burimi i té
dhénave

Té dhénat bazohen né anketa statistikore tremujore dhe té dhénat
administrative. Baza e pérzgjedhjes éshté Regjistri i ndérmarrjeve aktive pér
vitin referues. Kilasifikimi i ndérmarrjeve béhet sipas Nomenklaturés sé
Aktiviteteve Ekonomike, NVE Rev. 2. Popullata né studim pércaktohet nga dy
kritere themelore: madhésisé sé ndérmarrjes (bazuar né numrin e té punésuarve)
dhe aktiviteti ekonomik brenda fushés sé studimit, me prerje. Metoda e pérdorur
e pérzgjedhjes éshté pérzgjedhje e thjeshté e rastit me shtresézim (SRS).
Shtresézimi bazohet né kombinimin e aktivitetit ekonomik me grupin e
madhésisé sé ndérmarrjes. Treguesit jané paraqitur pér aktivitete ekonomike
sipas fushave té pércaktuara né rregulloren e Statistikave Afatshkurtra dhe
gjithashtu bazuar né nevojat e pérdoruesve.

18.2. Shpeshtésia e
grumbullimit té té
dhénave

Té dhénat mblidhen ¢do tremujor.

18.3. Grumbullimi i té
dhénave

Té dhénat jané siguruar né ményré té kombinuar népérmjet burimeve
administrative dhe intervistimit té drejtpérdrejté nga anketuesit prané
ndérmarrjeve. Kohézgjatja e intervistimit té drejtpérdrejté ishte 15 dité pas
tremujorit referues dhe u krye vetém pér ndérmarrjet té cilat nuk ishin subjekt
i deklarimit né burimet administrative.

Gjateé vitit referencé nuk éshté planifikuar ndryshim né pyetésor.

18.4. Vlefshméria e té
dhénave

Té dhénat e marra nga vrojtimi dhe nga skedari i TVSH-sé vlerésohen duke
pérdorur rregulla logjike té vlefshme. Né nivel kombétar, editimi pérfshin
studimin e té dhénave té té anketuarve me qéllim identifikimin (dhe
korrigjimin) e gabimeve. Jo té gjitha gabimet mund té identifikohen, por
géllimi éshté té zbulohen ato gabime qé kané ndikim té madh tek rezultatet.
Rregullat pér identifikimin e gabimeve mund té véné né dukje gabime té
mundshme té cilat kérkojné njé studim té métejshém pér té kuptuar se ku
géndron gabimi pérkundrejt njé rezultati té pazakonté ose mund té evidentojné
gabime té pércaktuara. Redaktimi (editimi) pérfshin kontrolle pér térésiné, gé
vlerat jané brenda kufijve té caktuar dhe se vlerat pér variablat e lidhur jané
koherent. Redaktimi i té dhénave mund té béhet gjaté ose pas hedhjes sé té
dhénave. Pérgjigjet mund té krahasohen me pérgjigjen e tremujoréve té
méparshém. Mospérputhja ose devijimet e médha (jashté njé diapazoni
té paracaktuar)

tregojné se njé studim mé i thellé do ishte i réndésishém. Kjo mund té rezultojé

né redaktim té dhénash. Né kontekstin e kufizimeve kohore, procesi i redaktimit
éshté 1 konceptuar pér t’u fokusuar fillimisht tek njésité outlier q¢€ kané ndikim
mé té madh né agregatet kryesore. Duke adresuar rastet mé ekstreme, arrihen
pérmirésime domethénése né cilésiné dhe besueshmériné e té dhénave agregate.

18.5. Pérpilimi i té
dhénave

Nivel Kombétar

Hapi i paré pérfshin mbledhjen e informacionit pérmes intervistimit té
drejtpérdrejté nga anketuesit. Qéllimi kryesor éshté transformimi 1 Kkétij
informacioni né njé formé té pérdorshme statistikore.

Procesi i ndjekur éshté si mé poshté:

e Kontrolli fizik i pyetsoréve (verifikimi i plotésimit té pyetsoréve sipas
standarteve té skanimit);

o Kontrolli logjik i pyetsoréve (kontrolli i shénjimit logjik té indikatoréve té
pérgjigjes, pérshkrimit té aktivitetit dhe kodifikimit si dhe kontrolli i
plotésimit té shifrave);

e Pas hedhjes sé té dhénave, gabimet dhe mospérputhjet evidentohen dhe
korrigjohen pérgjaté redaktimit (editimit);

e Mos-pérgjigjet dhe mungesa e informacionit pér ndérmarrjet e réndésishme
(ndérmarrjet e médha) duhet té plotésohen népérmjet procesit t€ imputimit
duke pérdorur informacionin e marré nga burime té tjera;

e Krahasueshméria e té dhénave (ndérmjet té dhénave té vrojtimit dhe té
dhénave administrative, periudhat e méparshme ose trendet);

e Analiza e rezultateve pér ¢do fushé publikimi (domein);

e Rezultatet e plota dhe té pastra té t& dhénave shérbejné mé pas pér fazén e
peshimit dhe ri-peshimit;

e Té& dhénat e agreguara krahasohen me té dhéna nga burime té tjera;

e Dy fazat e fundit mund té jené subjekt analizash té tjera, né funksion té
rezultateve sipas fushave té publikimit (domein-et).

Sé fundi, kur analiza statistikore ka pérfunduar, kéto té dhéna pércaktohen si
grup informacioni jopublik. Para shpérndarjes sé rezultateve, fazé shumé e
réndésishme éshté ruajtja e konfidencialitetit té kétij informacioni.

18.6. Rregullimi

Indeksi i Vlerés sé Shitjeve Neto né Industri llogaritet i pérshtatur sezonalisht
dhe i papérshtatur sezonalisht.

Pérshtatja sezonale e serive kohore tremujore té Statistikave Afatshkurtra u
zbatua duke pérdorur si software JDemetrat+ (versioni 2.2.4). Model i
pérzgjedhur pér shpérbérjen e serive éshté X-12 ARIMA, nén specifikimin X-13
né seriné kohore 2005 — 2025. Modeli X-12 ARIMA bazohet plotésisht mbi
mesataren e lévizshme. Né serité e té dhénave éshté zbatuar shpérbérja e
shuméfishté (multiplikative) dhe gasja direkte. Né pérshtatjen sezonale jané
analizuar edhe ngjarjet e vecanta té ndodhura pérgjaté harkut kohor té shtrirjes
Sé serive.

19. Komente

Aneks

